
 Kalit so’zlar. Masofali o‘qitish, interfaol televideniya, telekommunikatsiya, 

kompyuterli telekomunikatsiya, virtual kutubxonalar, sputnik orqali 

videokonferentsiyalar, darslar, Internet yordamida muloqot, audio va video darsliklar. 

Annotatsiya. Mazkur maqolada malaka oshirish va qayta tayyorlash tizimida elektron 

o‘quv adabiyotlardan foydalanishning hozirgi jamiyatimiz rivojlanishidagi o’rni hamda 

bunda masofaviy ta’limni o’z joyida qo’llash natijasida bilim oluvchi yoshlarning intellectual 

saviyasi oshishi haqida boradi.  

  

Mamlakatimiz o‘z mustaqilligini mustahkamlashi va uni rivojlantirishi uchun yuksak 

axloqli, yuqori bilimli, erkin fikrlaydigan, ruhiy-ma’naviy yetuk-komil insonni kamol 

toptirishga qaratilgan salmoqli ishlar va tadbirlarni amalga oshirmoqda. Buning uchun 

malaka oshirish va qayta tayyorlash tizimida elektron o‘quv adabiyotlaridan keng miqyosda 

foydalanishimiz kerak. Chunki taraqqiyot nihoyatda tezlashgan XXI asrda yoshlarning fikru-

zikri axborotlar va axborot texnologiyalari bilan band qilgan hozirgi kunda ularni ma’naviy 

boy, yuksak salohiyatli, raqobatbardosh kadrlarni yetkazish uchun elektoron adabiyotlardan 

samarali foydalanishimiz lozim. 

O‘quv jarayonida axborot texnologiyalaridan foydalanishni rivojlantirishda 

masofali o‘qitish. O‘quv jarayonida axborot texnologiyalaridan foydalanishni 

rivojlantirishda masofali o‘qitish alohida o‘rin egallaydi. Masofadan turib o‘qitish bu 

inson o‘zining bilim darajasini oshirishni ishlab chiqarishdan ajralmagan holda 

xoxlovchilar, maktabga borish imkoniyati bo‘lmagan, nogironlar, keksa yoshdagilar 

kabilar uchun katta yo‘l ochib beradi. Masofali o‘qitishda biz hech kimni majbur qila 

olmaymiz. Bunda xoxlovchi o‘z imkoniyatiga qarab muloqot qilish, qo‘shimcha 

axborot to‘plash va fikr almashish imkoniyatiga ega bo‘ladi. Masofali o‘qitish hozirgi 

kunning barcha talablariga javob beradi, ayniqsa, yo‘l xarajatlarini hisobga olmaganda, 

kunduzgi ta’limni barcha sistemalarini tashkil qilish mablag‘lariga ham o‘z ta’sirini 

ko‘rsatadi. Ma’lumki, ko‘p yillar davomida sirtqi ta’lim asosan televideniya, radio, 

yoki matbuot orqali amalga oshirilib kelinmoqda. Lekin bularni amalga oshirish 

ko‘pgina faktorlar hisobida qiyinchilik bilan amalga oshirilib kelindi. Yangi axborot 

texnologiyalari asosida masofali o‘qitishni tashkil qilishning bir qator usullari mavjud: 

interfaol televideniya, telekommunikatsiya, CD-ROM texnologiyasi asosida, o‘quv 

radio va televedeniya, video lentalar va hokazo. So‘ngi yillarda to‘rt xil turdagi 

masofali o‘qitish keng tarqalmoqda: 

1. Interfaol televedeniya (two-way TV); 

2. Axborot almashinuviga asoslangan kompyuterli telekomunikatsiya setlari (regional va 

global, Internet); 

3. Multimediali, interfaol rejimli, videokonferentsiyalar o‘tkazish imkoniga ega 

kompyuterli telekomunikatsiya setlari; 

4. Birinchi va ikkinchi turlar kesimida. Masofadan o‘qitish bu Internet tarmog‘i 

orqali sizga qulay bo‘lgan vaqtda o‘qishdir. 

Masofadan o‘qitishning tarkibiy belgilari: o‘qituvchi, o‘quvchi, 

kommunikatsiyadir.  

Masofadan o‘qitish uslubiy materiallari quyidagilardir: darslik; audio va video 

darsliklar; onlayn darslar (Internet sahifa); elektron kutubxonalar; testlar; mul’timedia 

elektron darsliklar. 

Shu bilan birga, masofadan o‘qitishda virtual kutubxonalar, sputnik orqali 

videokonferentsiyalar, darslar, Internet yordamida muloqot va informatsiya olish imkoniyatlari 

paydo bo‘ldi. Bu esa o‘quvchi uchun maxsus o‘qish doirasini berdi. O‘quvchining fanni 

o‘zlashtirish tezligi va sifati keskin yaxshilanadi. Dunyo amaliyotida ochiq va masofali o‘qitish 

hozirgi kunda asosan oltita modelga asoslangan: 

 1-model. Eksternat tipida o‘qitish. Bunda o‘quvchi maktab, yoki oliy o‘quv 

yurtida o‘qitishning kunduzgi ta’lim tizimidan foydalanmaydi. Bunda o‘quvchi ta’lim 

muassasasiga qatnamasdan atestat, yoki diplomga ega bo‘ladi. 

2-model. Oliy o‘quv yurtida o‘qish (kunduzgi ta’lim). Bu butun bir sistema bo‘lib, 

ta’lim kunduzgi, sirtqi, yoki masofali o‘qitish yangi axborot texnologiyalari asoslangan 

holda amalga oshiriladi. Bu usuldan ko‘pgina xorijiy oliy o‘quv yurtlarida keng 

foydalanilmoqda. 

3-model. Bir nechta oliy o‘quv yurtlarining o‘zaro hamkorligida o‘qitish. 

Bunda bir qator davlatlardagi oliy o‘quv yurtlari o‘zaro hamkorlikda sirtqi va masofali 

o‘qitish yo‘lga qo‘yilib talabalar xohlagan davlatdagi oliy o‘quv yurti, yoki kollejda 

o‘z davlatini, yoki uyidan uzoqlashmasdan ta’lim olish huquqiga ega bo‘ladi. 

4-model. Avtonom ta’lim berish muassasasi. Masofali o‘qitishga asoslangan 

multimediali kurslardan iborat maxsus ta’lim berish muassasasi. Bunda shuningdek 

bilim darajasini baholash va atestatsiya qilish ham amalga oshiriladi. Bunday oliy 

o‘quv yurtlaridan Londondagi ochiq universitetni, AQShdagi Milliy texnologiya 

universitetlarini misolida qarash mumkin. 

5-model. Avtonom o‘qitish tizimi. Ushbu usulda o‘qitish asosan TV, radio aloqa 

vositalari orqali, yoki qo‘shimcha chop etish vositalari orqali amalga oshiriladi. Bu 

usulda hozirda Amerika-samoa televizion proekti faoliyat ko‘rsatmoqda. 

6-model. Multimediali masofali o‘qitish. Bu asosan katta yoshdagi, to‘liq o‘rta ta’limga 

ega bo‘lmaganlar uchun qulay bo‘lib, ularni o‘rta maktabni tugatishlarida yordam ko‘rsatadi. 

Shunday qilib, axborot texnologiyalari yordamida masofali o‘qitishni joriy qilinishi ma’lum 

moddiy qiyinchiliklarga duch kelsada, o‘z samarasini berib kelmoqda. 

O‘zbekiston Respublikasi o‘z mustaqilligiga erishgach, u jahon hamjamiyatida va 

rivojlanish taraqqiyotida o‘zining munosib o‘rnini mustahkam egallab oldi, shuningdek, XXI 

asr– axborot texnologiyalari asri va axborotlashgan jamiyat sari ildam qadamlar bilan kirib 

keldi. Shu bois ham bugungi ilg‘or ta’lim berish jarayoda informatika va axborot 

texnologiyalarining o‘rni nihoyatda beqiyosdir. Bugungi kunda har bir pedagog uchun ushbu 

axborot texologiyalari uning o‘quv ishlanmasida eng yetakchi vazifani bajarmog‘i lozim. 

Chunki, o‘quvchi yoshlar ongida dars ishlanmasi yaqqol puxta ochib berilishi lozimdir. Ana 

shundagina ta’lim yanada sifatli hamda maroqli tarzda o‘quvchilar ongida shakllanadi. 

Yetakchi ta’lim bilan bir qatorda o‘quvchilarga axborot texnologiyalaridan unumli 

foydalanish masalasi ham turadi. Chunki, hozirgi kunda insoniyat, shuningdek, informatika 

fani muqarrar haqiqat bilan yuzma-yuz kelmoqda. Uning asosiy masalasi, muammosi 

insoniyat faoliyatining boshqa biror sohasida bo‘lmaganuchramagan axborot inqirozini 

(behisob ko‘payib ketishini) yengib o‘tishdir. Ammo qo‘yilgan masalani yechishni 

zamonaviy axborot texnologiyalari majmuyi bo‘lgan komputer texnikasi va global tarmoqlar, 

Internet umumjahon tarmog‘idan unumli foydalangan holda amalga oshirish mumkin. O‘z 

navbatida, yangi ming yillikda istalgan sohaning zamonaviy mutaxassislari, jumladan, 

muhandislar, iqtisodchilar, moliyachilar, bank va soliq tizimi xodimlari, marketologlar, ilmiy 

tadqiqotchilar, pedagog o‘qituvchilar va boshqalar tegishli sohaning axborot resurslaridan 

erkin va samarali foydalanishi (axborot olish, to‘plash, yaratish, qayta ishlash, saqlash, uzatish 

va hokazolar) uchun kompyuter – axborot-telekommunikatsiya vositalari bo‘yicha tegishli 

bilimlarga, axborotdan foydalanish madaniyatiga ega bo‘lishlari kerak bo‘ladi. Axborot 

madaniyatining zaminini yaratish esa informatika fani predmetini tashkil etadi va uni 

o‘rganish davomida texnik, dasturiy va algoritmlash vositalarining imkoniyatlarini o‘rganish 

mobaynida nazariy bilimlar hamda tegishli soha masalalarini mukammal shakllanririshdan 

iborat. Bugungi zamonaviy kompyuterlar bilan ishlash usullarini o‘rganish jarayonida 

talabaning dastlabki tasavvuriga kelmagan imkoniyatlar ochiladi. Zamonaviy kompyuterlar 

amalda hamma narsani bajarishi mumkin, lekin buning uchun foydalanuvchining o‘zi nimani 

istayotganligini aniq bilishi va eng muhimi kompyuterga buni qanday bajarish kerakligini 

tushuntirib bera olishi shart. O‘z navbatida, kompyuterga nimanidir tushuntirish uchun esa 

unga axborotni kiritish lozim. Chunki, axborot – informatika va axborot texnologiyasi 

sohasining asosiy resursidir. Axborot – bu o‘zgarishlarga olib kelishi mumkin bo‘lgan 

ixtiyoriy ajratuvchi, farqlovchi, tabaqalashtiruvchi belgidir. Yoki boshqacha qilib 



                    T A D Q I Q O T L A R         jahon ilmiy – metodik jurnali    

 

 

       http://tadqiqotlar.uz/                                                          35-son_3-to’plam_Aprel-2024  47 

ISSN:3030-3613 

umumlashtirib aytganda, axborot – bu biror faoliyat to‘g‘risidagi xabarlar majmuidir. 

Shuningdek, o‘z navbatida , informatikada axborot bilan bir qatorda ma’lumot tushunchalari 

ham keng qo‘llaniladi. Ma’lumotlarga u, yoki bu sabablarga ko‘ra foydalanilmaydigan, balki, 

faqat saqlanadigan belgilar, yoki yozib olingan kuzatuvlar sifatida qarash mumkin. Agar bu 

ma’lumotlarda biror nasra to‘g‘risidagi mavhumlikni (noaniqlikni) kamaytirish uchun 

fodlanish imkoniyati tug‘ilsa, u holda ma’lumotlar axborotga aylanadi, deyish mumkin. 

Hozirda insoniyat harakat va raqobat orqali turmush tarzini rivojlantiradi va yangiyangi 

kashfiyotlarning yaratilishiga asos bo‘ladi. Bu kashfiyotlarning biri – kompyuter texnikasidir. 

Azaldan insoniyat o‘z ishini osonlashtirish va vaqtni tejash muammolari bilan shug‘ullangan. 

So‘zsiz aytish mumkinki, kompyuter XX asrning buyuk kashfiyotlaridan biri bo‘ldi. Davr 

talabiga ko‘ra bugunga kelib kopmyuter texnikasi juda rivojlanib ketdi. Ma’lumotlarni 

yig‘ish, boshqarish, qayta ishlash va uzatish ayniqsa, hozirgi kunda muhim ahamiyat kasb 

etib kelmoqda. Rivojlangan va rivojlanayotgan mamalakarlarning hozirgi kunda eng 

zamonaviy va ixcham texnologiyalaridan foydalanishga bo‘lgan talabi kun sayin ortib 

bormoqda. Chunki butun dunyo XXI asr – axborot asri deb tan olgandir. Axborot asrida katta 

hajmdagi ma’lumotlar ombori va axborotlar ustida ishlashga to‘g‘ri kelinmoqda. Jamiyat 

taraqqiyotining rivojlanishiga, kunlik ehtiyojga kerakli vositalr yuz berayotgan jadal 

o‘zgarishlar ularning bir qismi bo‘lgan informatika hamda axborot texnologiyalariga o‘z 

ta’sirini ko‘rsatmoqda. Axborot texnologiyalarining rivojlanishi dasturiy va texnik 

ta’minotga ham o‘z ta’sirini ko‘rsatmoqda. Bu ta’sirlar shunchalik kuchliki, yillar ichida 

emas, balki oylar ichida o‘zgarib va boyib bormoqda. Axborot texnologiyalari va uning 

texnik, dasturiy ta’minoti yangi variantlarining paydo bo‘lishi bu sohadagi xizmat qilish 

usulini tubdan o‘zgartirishni talab etadi. Shuningdek, axborot texnologiyasi haqida bilish 

talabalarning axborot texnologiyalariga bo‘lgan qiziqishini oshiradi. Uning asosini tashkil 

etuvchi axborot ham neft, gaz, foydali qazilmalar kabi an’anviy moddiy zaxira turlari kabi 

jamiyatning qimmatli zaxiralaridan biridir, demak, uni qayta ishlash jarayonini moddiy 

zaxiralarni qayta ishlash jarayonlari bilan qiyoslanganda texnologiya sifatida qabul qilish 

mumkin. Shunda quyidagi tushunchani keltirish ayni muddao bo‘lar edi: Moddiy ishlab 

chiqarishning maqsadi – inson yoki tizim ehtiyojlarini qondiruvchi mahsulotlarni ishlab 

chiqarish bo‘lsa, axborot texnologiyalarining maqsadi – inson tahlil qilishi uchun axborotni 

ishlab chiqarish va uning asosida biror bir xatti-harakatni bajarish bo‘yicha qaror qabul 

qilishdir. Axborot texnologiyasi obyekt, jarayon, yoki hodisa (axborot mahsuloti)ning holati 

haqidagi yangi sifat axborotini olish uchun ma’lumotlar (boshlang‘ich axboroti)ni to‘plash, 

qayta ishlash va uzatishning vosita va uslublari jamlanmasidan foydalanuvchi jarayondir. 

Axborot texnologiyasi axborot tizimlari bilan mukammal bog‘langan bo‘lib, ular uchun 

axborot texnologiyasi asosiy muhit hisoblanadi. Axborot texnologiyasi kompyuterda 

saqlanayotgan ma’lumotlar ustidan tartiblashgan qoidalar asosida amal, harakat va 

bosqichlarni bajarish jarayonidir. Axborot texnologiyalarining asosiy maqsadi – birlamchi 

axborotni maqsadga yo‘naltirilgan harakat natijasida qayta ishlash yo‘li bilan 

foydalanuvchiga kerakli axborotni berishdir. Axborot tizimi kompyuterlar, kompyuterlar 

tarmog‘i, dasturiy mahsulotlar, ma’lumotlar bazasi, insonlar, turli texnik va dasturiy aloqa 

vositalari hamda boshqa qurilmalardan tashkil topgan muhitdir. Axborot tizimining asosiy 

maqsadi – axborotni saqlash va uzatishdan iborat. Axborot tizimi axborotni qayta ishlash 

inson-kompyuter tizimidir. Qisqacha qilib aytganda, bugungi kundagi har bir soha o‘zining 

keng ishlatilish sohasiga ega ekan, biz pedagoglardan ularni shakllantirish talab etiladi. 

Shuningdek, informatika sohasi fanga kirib kelgan eng so‘nggi va eng rivojlanib borayotgan 

sohadir. Undan keng foydalanish kelajagimizni yanada yaxshilash bilan uzviy bog‘liq ekan, 

bizlar uni yanada chuqurroq ravishda o‘rganishimiz bugungi kunda talab etiladi. Zero, bu 

sohadan barcha ishlarda, shuningdek, ta’limda ham keng qo‘llanilib kelinayotgani 

barchamizga qulaylik yaratib kelmoqdadir. Shuning uchun uni jamiyat orasida, ayniqsa, 

yoshlar o‘rtasida keng targ‘ib etish barchamizning burchimizdir. 

Bugungi kunda butun dunyoda axbоrоt texnоlоgiyalari keng ko’lamda 

rivоjlanmоqda. Shubhasiz, ta’lim jarayonida yangi axbоrоt texnоlоgiyalaridan 

maqsadli foydalanishni yo’lga qo’yish zarurdir. Zamоnaviy jamiyat axbоrоt uzatish 

hajmi va tezligi jihatidan chegaralanmagan butunjahоn axbоrоt tarmоg’idan faоl 

fоydalanishi bilan harakterlanadi. Multmediya va Internet texnоlоgiyalarining paydo 

bo’lishi va keng tarqalishi AKTni mulоqоt, tarbiya, jahоn hamjamiyatiga kirib bоrish 

vоsitasida ishlatish imkоnini beradi. 

Bugungi kunda barcha sohalar kabi o’quv jarayonini ham kompyuter va axborot 

texnologiyalarisiz tasavvur etish qiyin. Bu esa kompyuter va axborot 

texnologiyalarining imkoniyatlaridan foydalanish barcha masalalarning yechimini hal 

qiladi, ya’ni axborotlarni uzatish va qayta ishlash – bu bilim, malaka va ko’nikmalarni 

to’liq shakllantirishni kafolatlaydi degani emas, chunki bularning barchasi faqatgina 

o’qitishning samarali qo’shimcha vositalaridan biri bo’lib hisoblanadi xolos. Ana 

shuning uchun ham zamonaviy axborot-texnologiyalardan ta’lim tizimida foydalanish 

quyidagi yo’nalishlarda amalga oshiriladi: 

- axborot-kommunikatsion texnologiyalar o’rganish obyekti sifatida, ya’ni talabalar 

bilim olish jarayonida yangi axborot texnologiyalar, shu jumladan kompyuter, multimediya, 

masofadan o’qitish, Internet texnologiyalari va ularning tarkibiy qismlari hamda foydalanish 

sohalari bo’yicha umumiy tushuncha va malakalarga ega bo’ladilar; 

- axborot-kommunikatsion texnologiyalar o’qitish vositasi sifatida, ya’ni zamonaviy 

axborot va pedagogik texnologiyalar asosida talabalarga bilim beriladi, ya’ni umumta’lim 

hamda mutaxassislik fanlarini o’qitishda axborot-kommunikatsion texnologiyalardan 

foydalaniladi. Ma’ruza, amaliy va laboratoriya mashg’ulotlari kompyuterlarning zamonaviy 

dasturiy vositalari asosida tashkil etiladi, shu bilan birga fanlararo integratsiya amalga 

oshiriladi; 

- ta’lim jarayonini boshqarish vositasi sifatida, ya’ni ta’lim muassasasining o’quv, 

ma’naviy-ma’rifiy va ilmiy-tatqiqot ishlari faoliyati samaradorligini oshirishda 

axborot-kommunikatsion texnologiyalar asosida axborotlashtirish, tahlil va bashorat 

qilish tizimini yaratish hamda uni amaliyotga jalb etish. 

Maktabdagi ta’lim jarayonida o’quvchilar AKT yordamida matn bilan ishlashni, 

tasviriy obyektlarni va ma’lumоtlar bazasini yaratishni, elektrоn jadvallardan fоydalanishni 

o’rganadi. O’quvchilar axbоrоt yig’ishning yangi usullarini, ulardan fоydalanishni 

o’rganishadi, ularning dunyoqarashi kengayadi. Darslarda AKTning ishlatilishi o’qishga 

bo’lgan mоtivatsiyasini, o’quvchilarning qiziquvchanligini, mustaqil ishlarning 

samaradоrligini оshiradi. Kоmpyuter AKT bilan birgalikda ta’lim sоhasida, o’quvchilarning 

o’qish va ijоdkоrligida yangi imkоniyatlarni taqdim etadi. Ilk bоr ta’lim AKT shaxsning 

bo’lajak kasbining asоsiy instrumenti bo’ladigan vaziyat vujudga keladi. Ta’lim haqiqatdan 

ham hayotimizga butun hayot faоliyati davоmida kirib kelaveradi. 

AKTni qo’llashda shaxsning barcha qоbiliyatlarini – qiziquvchanlik, оdоb-ahlоq, 

ijоdkоrlik, mulоqоt va estetik qоbiliyatlarni ro’yobga chiqarishga harakat qilish kerak. Bu 

qоbiliyatlar keraklicha yuqоri darajada ro’yobga chiqishi uchun pedagogogning AKT 

sоhasidagi bilimdоnligi zarur. Pedagoglarda bu bilimdоnlikni rivоjlantirishni оliy o’quv 

yurtlaridagi o’qish davоmida bоshlash kerak. AKT sоhasidagi bilimdоnlikni quyidagilar 

bilan ifоdalasa bo‘ladi: zamоnaviy axbоrоt muhitida tajribani bahоlash va faоliyatda qo’llash 

qоbiliyati; shaxsiy ijоdkоrlik qоbiliyatlarini rivоjlantirishga harakat qilish; umumiy 

kоmmunikativ madaniyatning, axbоrоt almashishni tashkillashtirishda tajriba va nazariy 

bilimlarning mavjudligi; axbоrоtni оlish, tanlash, saqlash, qayta ishlash, o’zgartirish, taqdim 

etish, uzatish va qo’llash madaniyatini o’zlashtirish. Bugungi kunda bоla har qadamda – uyda, 

Internet klublarida kоmpyuter bilan to’qnash kelayotgani barchaga ayon. Tabiiy savоl 

tug’iladi: barcha bоla ham ushbu zamоnaviy texnоlоgiyadan o’z o’rnida maqsadli 

fоydalanyaptimi? Buning uchun qanday chоra-tadbirlarni amalga оshirish talab etiladi? 

Ma’lumki, yurtimiz umumta’lim maktablarida o’quvchilar, asоsan, 5 – 7-sinfda, ya’ni 

12 – 16 yoshida axbоrоt texnоlоgiyalarini o’rganishlari uchun maxsus o’quv fani jоriy 

etilgan. Bu bоrada 2002 yil 30 maydagi O’zbekistоn Respublikasi Prezidentining 

«Kоmpyuterlashtirishni yanada rivоjlantirish va axbоrоt-kоmmunikatsiya texnоlоgiyalarini 

jоriy etish to’g’risida»gi Farmоni ta’lim-tarbiya sоhasi оldiga yangi vazifalarni qo’ygandi. 

Xususan, ta’limni kоmpyuterlashtirish faqat maktabni zarur texnika va kоmpyuter bilan 

ta’minlashdangina ibоrat emas, birinchi navbatda, o’qituvchi va o’quvchilarning ish 

mahsuldоrligi, ta’lim samaradоrligini оshirishni ko’zda tutadi.  

Hоzirgi kunda aynan aqliy tarbiyaga psixologik-pedagogik jihatdan yangicha 

yondashuvlarni izlab tоpishning ahamiyati оrtib bоrmоqda albatta. Ta’lim jarayonida bоlalar 

aqliy faоlligini rivоjlantirish ta’limning turli shakl va metоdlaridan fоydalanish bilan bevоsita 

bоg’liq. 

Yuqoridagilardan maktabda o’qitishni kоmputerlashtirish qanday amalga oshirilayapti 

degan savol tug’ilishi tabiiy albatta. Maktabda o’qitishni kоmputerlashtirish ikki yo’nalishda 

amalga оshirilmоqda. Infоrmatika predmetini o’rganish (kоmpyuter – o’rganish obyekti) va 

bоshqa o’quv predmetlarini o’rganishda kоmpyuterdan fоydalanish (kоmpyuter – ta’lim 

vоsitasi). Shubhasiz, kоmpyuter o’quvchining o’qishga rag’batini оshiradi. Shuningdek, 

o’quv tоpshiriqlarini murakkablik darajasiga ko’ra taqdim etishni izga sоlib turuvchi 

imkоniyatlar оrtadi, to’g’ri bajarilgan tоpshiriq uchun rag’batlantirish оrqali ham 

mоtivatsiyaning o’sishiga erishish mumkin. 

Endilikda tоbоra hayotimizdan chuqurrоq o’rin оlib bоrayotgan kоmpyuter 

texnоlоgiyalaridan bоshlang’ich ta’lim jarayonida fоydalanishning aniq 

imkоniyatlarini belgilash, ushbu jarayonning pedagogik, fiziоlоgik, gigienik va tibbiy 

asоslarini chuqur o’rganish, bu sоhada rivоjlangan davlatlar ta’lim tizimidagi ilg’оr 

tajribalarni O’zekistоn ta’limi amaliyotiga jоriy etish kechiktirib bo’lmaydigan 

vazifalardan hisоblanmоqda. Infоrmatika o’quv predmeti sifatida o’quvchilarda 

mantiqiy va texnik tafakkurni rivоjlantirishga qaratilishini hisоbga оlib, uni bоlalarga 

ilоji bоricha yoshlikdan o’rgatish zarur. Chunki yuqоri sinflarda o’quvchilarning 

tafakkur yuritish tavsifi va uslubi yetarlicha shakllanib, uni o’zgartirish birmuncha 

qiyin kechadi. 

Ta’lim jarayonida axborot kommunikatsion texnologiyalaridan foydalanish. 

Ta’lim jarayonida axborot kommunikatsion texnologiyalaridan foydalangan uchun 

ma’lum bir shart – sharoitlar, ya’ni axborot resurslari kompyuter, videoproektor, 

multimediya vositalari, printer, skaner hamda zamonaviy dasturiy vositalar mavjud 

bo’lishi lozim. Bugungi kunda ta’lim jarayoni samaradorligini oshirishda kompyuter 

va axborot texnologiyalari vositalarining asosiy tarkibiy qismi: o’quv dasturlari, 

multimediya texnologiyalari, masofadan o’qitishning o’quv uslubiy ta’minoti, virtual 

laboratoriya, elektron darslik (ED), elektron o’quv kutubxonasi, xalqaro internet 

tizimlari va boshqalar muhim ahamiyatga va o’ringa ega bo’ladi. 

O’quv jarayonining samaradorligi va mukammalligi axborotlarni bilim oluvchiga 

qanday tarzda berilishiga, ular tomonidan qanday qabul qilinishiga va ularni 

amaliyotga qanday tatbiq qilinishiga bog’liq bo’ladi. Multimediya texnologiyalari 

o’rganilayotgan pedagogik va iqtisodiy jarayonlar to’g’risidagi har bir axborotni ta’lim 

oluvchilarga harakatli, ovozli va videoli ko’rinishlarda bayon qilib beradi. Bu esa katta 

hajmdagi axborotni berish uchun ketadigan vaqtni tejash bilan birga, ularni yangi 

axborotlarni qabul qilish va ulardan amaliy foydalanish darajasini oshiradi. 

Boshqacha aytganda, ta’lim jarayonida kompyuter va axborot texnologiyalaridan 

mukammal foydalanish uchun asosiy e’tibor eng avvalo o’qituvchiga va talabaga zarur 

bo’lgan sharoitni yaratishga, kompyuterlarni o’quv jarayonlarida samarali qo’llashiga, 

ya’ni multimediyali elektron o’quv va uslubiy qo’llanmalardan keng miqyosida 

foydalanishga qaratilishi lozim. 

Ushbu fikr va qarashlar xоrijiy оlimlarning tadqiqоtlarida ham o’z tasdig’ini 

tоpgan. Axbоrоt texnоlоgiyalarining yosh avlоd ta’lim-tarbiyasidagi ahamiyatini 

o’rgangan qatоr xоrijiy tadqiqоtchilar fikricha, jamiyat rivоjlanishining yangi axbоrоt 

bоsqichiga o’tish jarayonida yosh avlоdda texnik vоsitalardan оqilоna fоydalanish, 

axbоrоtni qabul qilish, qayta ishlash va fоydalanish, оlamni o’z axbоrоtlari asоsida 

idrok etish, tez o’zgarib bоrayotgan axbоrоt muhitida mavjud narsa va hоdisalarga 

nisbatan mustaqil munоsabatga ega bo’lish hamda turli axbоrоt xurujlariga qarshi 

immunitet hоsil qilish kabi ko’nikma va malakalarni shakllantirishi zarur. 

Shuningdek, tatqiqоtchilar bоlalarning axbоrоt muhitiga psixologik 

tayyorgarligini ilk maktab davridan shakllantirish lоzimligini ta’kidlaydilar. Bu esa 

maktab ta’limining ilk bоsqichi hisоblangan bоshlang’ich ta’limga sifat jihatidan 

yangicha talablarni yuklab, unda bоlalarning kоmpyuter savоdxоnligini оshirishni 

taqоzо etadi. Zerо, axbоrоt texnоlоgiyalari an’anaviy ta’lim vоsitalari bilan 

uyg’unlikda bоlani ijоdkоr shaxs sifatida tarbiyalash imkоnini beradi. Interdan 

elektron adabiyotlarni olish, virtual kutubxonalardan foydalanish imkoniyati keng 

ochilgan. Elektron o‘quv adabiyotlari – zamonaviy axborot texnologiyalari asosida 

ma’lumotlarni jamlash, tasvirlash, yangilash, saqlash, bilimlarni interaktiv usulda 

taqdim etish va nazorat qilish imkoniyatiga ega bo‘lgan manba hisoblanadi.  

  Qo‘llaniladigan elektron darslikda o‘quv materiallari videotasvir, audio 

kuzatuvni animatsion roliklar bilan illustratsiyalash, murakkab jarayonlar namoyishini 

yetkazib berish, ma’ruzalarda yaratiladigan matn, grafik, tovushni vizuallashtirish 

imkoniyati bilan ta’minlanishi kerak. Bunday elektron darsliklar virtual tajribalar 

yaratadigan, tezlashtirilgan va sekinlashtirilgan vaqt masshtabida turli jarayonlarni 

o‘rganish imkonini beruvchi modellashtiruvchi komponentlarga ega bo‘lishi kerak. 

Tajriba ishlarida ta’lim oluvchilarning bilimlari, ko‘nikmalari va mahoratlarini nazorat 

qilish uchun tuzilgan avtomatlashtirish vositalariga ega bo‘lishi kerak. Bularga 

quyidagilarni kiritish mumkin: amaliy mashg‘ulotlarda qo‘llaniladigan elektron darslik 

ta’lim oluvchiga mashg‘ulot mavzusi, maqsadi va o‘tkazilish tartibi haqida ma’lumot 

yetkazishi; ta’lim oluvchiga javobning to‘g‘riligi haqida axborot berishi; ta’lim 

oluvchilarning bilimini baholanilishi, har bir ta’lim oluvchining bilimini nazorat 

qilishi; topshiriqlarning zaruriy nazariy materiali va yechish uslubini ko‘rsatish; 

«pedagog – darslik ta’lim oluvchi» tartibotida teskari aloqani amalga oshirishi kerak. 

Ta’lim oluvchilarning mustaqil ishining borishida qo‘llaniladigan elektron darslikning 

tuzilmasi va mazmuni fanni o‘quv materialini chuqur o‘rganishga mo‘ljallash bilan bir 

vaqtda o‘rganilayotgan fanning o‘quv dasturiga mos kelishi kerak. Pedagog kadrlar 

malakasini oshirish va qayta tayyorlash jarayoni uchun yaratiladigan elektron darslik 

quyidagi umumiy talablarni qanoatlantirishi kerak. Elektron darslikning mazmuni va 

tarkibi ta’lim standartining talablariga mos kelishi lozim. Elektron darslik o‘zida 

muammosi va izlanish topshiriqlarining intelektual o‘rgatuvchi tizimiga ega bo‘lishi 

zarur. Elektron darslik o‘quv faoliyatining izlash, yig‘ish, saqlash, tahlil, ishlov berish 

kabi mos ravishdagi axborotni uzatish kabi ko‘rinishlarni avtomatlashtirishni, 

hisoblashlarni, loyihalash va konstruksiyalashni, tajriba, eksperimentning natijalariga 

ishlov berishni avtomatlashtirishni, nazorat topshiriqlari, bosqich va bitiruv ishlarini 

bajarish jarayonida axborotli ishlov berishni avtomatlashtirishni ko‘zda tutishi lozim. 

Elektron darslik murakkab obyektlar ishining imitatsiyasini turli xildagi jarayonlarning 

real, tezlashtirilgan, yoki sekinlashtirilgan vaqt masshtabida o‘tish vositalarini 

tarkibida saqlashi kerak. Elektron darslikning trening vositalari – ta’lim oluvchini 

kelajakdagi kasbiy faoliyatiga fanning virtual muhitida tayyorlashni amalga oshirish 

kerak. 

Elektron darslik barcha amalga oshiriladigan hisoblashlar vizuallashtirishning 

ochiq tizimiga ega bo‘lishi, o‘zgaruvchan o‘rganiladigan obyektlar, yoki 

jarayonlarning tavsifi bilan qiymatlarining bog‘likligini namoyish qilishi kerak. 

Elektron darslik mazmuni va shakli bo‘yicha ta’lim tizimida ta’lim oluvchilar 

talablarining chuqur differensiallashuvini hisobga olgan holda ishlab chiqilgan bo‘lishi 

lozim. Elektron darslik bilan ish yakunlanganda tegishli amaliy natijalar olingan 

bo‘lishi va imkoni bo‘lsa tinglovchilarning shaxsiy maqsadlari joriy qilingan bo‘lishi 

kerak. Elektron darslik minimal moliyaviy va vaqt resurslarini sarflab, maksimal 

natijalar olish imkonini berishi kerak. Elektron darsliklar ta’lim oluvchilar o‘rtasida 

oliyjanob aloqalarni o‘rnatish imkoniyatlarini yaratib berish juda yaxshi natijalarga 

olib keladi. 

Elektron darslikni yaratish jarayonida psixologo-pedagogik, texnik-texnologik, 

estetik va ergonomik talablar qo‘yiladi. Elektron darslik, o‘quv va uslubiy qo‘llanma 

kabi an’anaviy o‘quv nashlariga qo‘yilgan didaktik talablarga javob berishi kerak. 

Didaktik talablar ta’lim berishning spetsifik qonuniyatlariga va mos ravishda ta’lim 

berishning didaktik tamoyillariga mos kelishi kerak. 

Yuqoridagi maqsad va vazifalarni hisobga olgan holda Buxoro davlat 

Universiteti pedagog kadrlari malakali professor-o’qituvchilari foydalanish uchun 

elektron darsliklar yaratilmoqda. Ushbu Elektron darslikni yaratish texnologiyasi 

yetarlicha mehnat hajmiga ega bo‘lib, quyidagi bosqichlarni o‘z ichiga olishiga etibor 

berilmoqda: ishlab chiqishning maqsad va vazifalarini aniqlash; elektron darslikning 

tuzilmasini ishlab chiqish; darslikning bo‘limlar va mavzular bo‘yicha mazmunini 

ishlab chiqish; elektron darslikning alohida tuzilmalari sahnalarini tayyorlash; 

dasturlashtirish; sinovdan o‘tkazish; elektron darslik (ED) mazmunini sinov natijalari 

bo‘yicha muharrirlash; foydalanuvchi uchun uslubiy qo‘llanma tayyorlash. 

Bularni hammasini ta’lim tizimida yangi pedagogik texnologiyalardan 

foydalanilgan holda amalga oshirganda ta’lim samaradorligi oshadi va natijada yosh 

avlodni yuksak saviyali qilib ta’lim berishda qo‘l keladi.  

